Су-25 (Су-25БМ, Су-25СМ) მოიერიშე № - მე-4 საჰაერო არმიის, პირველი გვარდიული შერეული  საავიაციო  დივიზიის,  სტავროპოლის  მხარის,  ქალაქ  ბუდიონოვსკის  368–ე მოიერიშეთა საავიაციო პოლკი.
მფრინავი -  ესკადრილიის მეთაურის მოადგილე (ჟურნალ „არსენალის“ ინფრომაციით ის  პოლკის მეთაურის მოადგილე  იყო,  თუმცა რუსულ წყაროებში ესკადრილიის მეთაუ–რის მოადგილედ არის მოხსენიებული), მეორე კლასის  მფრინავი, ვიცე-პოლოვნიკი ოლეგ  ტერებუნსკი.  დაამთავრა  კაჩას  უმაღლესი  სამხედრო-საფრენოსნო  სასწავლებელი. ომა–მდე ნაფრენი ჰქონდა  930 სთ,  აქედან  75 სთ  საბრძოლო პირობებში  (120 საბრძოლო  გაფ-რენა) ჩეჩნეთის მეორე ომში.
თვითმფრინავი 8 აგვისტოს (ზოგიერთი წყაროს ინფორმაციით 9 აგვისტოს), დაახლო–ებით 18:00 საათზე ჩამოაგდეს,  ქართველებისა და რუსების „ერთობლივი ძალისხმევით“. თავდაპირველად გავცელებული ინფორმაციით (ქართული მხარის მიერ), თვითმფრინავი ქართველებმა ჩამოაგდეს,  კატაპულტირებული  პილოტი  კი  რუსებმა  და ოსებმა ჰაერში, პარაშუტით  დაშვებისას, დაცხრილეს.  მალევე,  რუსულმა საინფორმაციო  საშუალებებმა გაავრცელეს ინფორმაცია ქართული Су-25–ის ჩამოგდების თაობაზე. თვითმფრინავი 58–ე არმიის, მე–19  მოტომსროლელი  დივიზიის  503-ე მოტომსროლელი  პოლკის  სერჟანტმა, ალექსეი ტიურინმა, ჩამოაგდო.
მოიერიშე, ცხინვალის ჩრდილო–დასავლეთით, ზარის უღელტეხილთან ახლოს ჩამო–ვარდა, კატაპულტირებული  პილოტი კი, რუსმა და ოსმა მებრძოლებმა ჰაერში, დაშვები–სას, დაცხრილეს. თუმცა, ადგილზე მისულ რუს ჟურნალისტებსა და სამხედროებს სხვა სურათი დახვდათ.

თვითმფრინავის კაბინის დათვალიერებისას, კარგად გამოჩნდა მის მარცხენა ბორტზე დახატული 8 (? 9)  ვარსკვლავი და თვითმფრინავის საბორტე ნომერი, რომელიც  4-ით იწ-ყება. ბორტზე ვარსკვლავების დახატვის ტრადიცია რუსეთის სსძ–ში ავღანეთიდან მოდის და 1 ვარსკვლავი,  მოიერიშე ავიაციაში, 10  საბრძოლო გაფრენას უდრის  (ქართულ Су-25-ებზე მსგავს აღნიშვნებს არ იყენებენ). რაც შეეხება  საბორტე ნომერს, რომელიც 4-ით იწყე-ბა, ქართული Су-25-ებიდან, არც ერთის საბორტე ნომერი არ იწყება 4-ით. ასე, რომ თვით-მფრინავის ქართულ წარმომავლობაზე ლაპარაკი ამით შეწყდა.
გამოითქვა ვარაუდი, რომ ტერებუნსკმა შეცდომით რუსულ კოლონაზე მიიტანა იერი–ში, რის გამოც ის თავად რუსბმა ჩამოგდეს.
ომის დასრულების შემდეგ,  რუსულ სატელევიზიო სივრცეში გამოჩნდა დოკუმენტუ-რი ვიდეომასალა, რომელშიც ოლეგ ტერებუნსკის თვითმფრინავის ჩამოგდების დეტალე-ბზე იყო საუბარი. ვიდეოში კარგად ჩანს თუ როგორ ესვრიან კატაპულტირებულ პილოტს რუსი სამხედროები  პარაშუტით  დაშვებისას.  ჩამოგდების  დეტალებზე ისაუბრა თავად პილოტმაც (მანამდე გავრცელებული ინფორმაციები, პილოტის დაღუპვის შესახებ მცდა–რი აღმოჩნდა – ტერებუნსკი სიკვდილს სასწაულებრივად გადაურჩა). მისი თქმით, თვით-მფრინავს 3  საზნიტო რაკეტა ესროლეს. პირველმა რაკეტამ თვითმფრინავს ახლოს ჩაუფ–რინა, რაც მფრინავმაც შენიშნა და გაცლა ამჯობინა, თუმცა იმავე წამს მის თვითმფრინავს მეორე საზენიტო რაკეტა მოხვდა, რომელმაც მარცხენა ძრავა გამოიყვანა მწყობრიდან.
ამის შემდეგ, სავარაუდოდ,  მფრინავმა ფრენის კურსი შეცვალა და  ჩრდილოეთისკენ გაფრინდა.  ცხინვალის ჩრდილოეთით  (ძართან ახლოს) მის თვითმფრინავს უკვე მესამე რაკეტა ესროლეს („მეგობრული ცეცხლი“), რაკეტა თვითმფრინავს მოხვდა და მეორე ძრა-ვიც მწობრიდან გამოვიდა, რის შემდეგაც პილოტმა კატაპულტირება გადაწყვიტა.
არაა გამორიცხული ქართული მხრიდან, ტერებუნსკის Су-25-ისთვის ПЗРК–ს გარდა, SpyDer-SR–დან ან Оса-АК/АКМ–იდან გაეხსნათ ცეცხლი (თუმცაОса-ს შემთხვევაში, მფრინავს, რადიოლოკაციური დასხივების შესახებ გაფრთხილებაზე არაფერი უთქვამს).

8 აგვისტოს 18:40 სთ–ზე, სოფლე კარალეთიდან, სერჟანტმა ვალერი რობაქიძემ ПЗРК Grom–ით Су-25 დააზიანა, რომელიც ცხინვალისკენ მიეფარა თვალს (არაა გამორიცხული ეს სწორედ ტერებუნსკის Су-25 ყოფილიყო (მეორე შემთხვევაზე, რომელიც 18:50 წუთზე მოხდა, ქვემოთ მოგითხრობთ. მისი მსხვერპლი სავარაუდოდ Су-24 გახდა)).

იმავე დღეს, ქართული ჰაერსაწინააღმდეგო თავდაცვის სისტემებიდან SpyDer-SR–მა და Оса-АК/АКМ–მა იმუშავა  და არაა გამორიცხული ტერებუნსკის Су-25 მათი მსხვერპ–ლიც გამხდარიყო–მეორე რაკეტა სწორედ მათგან „მოხვედროდა“ (უფრო სწორედ, მეორე რაკეტა  ესროლათ  SpyDer-SR–დან  და ის მოხვედროდა, რადგან  როგორც  ტერებუნსკმა თქვა, პირველმა რაკეტამ მის თვითმფრინავს გვერდზე ჩაუფრინა).  სავარაუდოდ უფრო SpyDer-SR–ის,  რადგან როგორც ზემოთ ვთქვი, ტერებუნსკის  რადიოლოკაციურ დასხი–ვებაზე არაფერი უთქვამს და თვითმფრინავის კურსის შეცვლაც მას შემდეგ დაიწყო, რაც პირველმა რაკეტამ თვითმფრინავს გვერდზე ჩაუფრინა. რადიოლოკაციურ დასხივებაზე ინფორმაციის მიღების შემთხვევაში კი რეაგირებას, ალბათ უფრო ადრე მოახდენდა.
ისე კი, არც სატელევიზიო-ოპტიკური ვიზირით მომუშავე Оса-АК/АКМ–ის მოქმედე-ბაა გამორიცხული (SpyDer-SR-სა და Оса-АК/АКМ-ის შემთხვევაშიც სამიზნეების აღმოჩე-ნა რადიოლოკაციური სადგურებით ხდება, ორივეს აქვს მიზნის აღმოჩენა-გაცილების პა-სიური სისტემები, თუმცა SPyDer-SR–ის  Python-5–ის რაკეტა სითბური დამიზნებისაა და ცეცხლის გახსნის შემდეგ, სამართავად რადიოლოკაციური სადგური არ ჭირდება, განსხ-ვავებით Оса-АК/АКМ-ისაგან, რომელსაც რაკეტაზე ბრძანების გასაცემად, სამიზნის გაცი-ლების რადარის ჩართვა მაინც მოუწევს).
რაც შეეხება თვითმფრინავის წარმომავლობას, მის ბუდიონოვსკურ წარმომავლობაზე არავინ დავობს, მაგრამ გაურკვეველია თვითმფრინავის ნომერი. ჯერ კიდევ ახლადჩამო–ვარდნილ  თვითმფრინავს,  ეტყობობოდა  საბორტე  ნომერი №4? (შეიძლება №46).  გავრ–ცელდა ინფორმაციაც რომ თვითმფრინავის საბორტე ნომერი  №40  იყო,  თუმცა  მსგავსი მოხაზულობის  4–იანებს ( [image: image1.png]


 ) რუსულ საფრენ აპარატებს,  სავარაუდოდ არ  ახატავენ  და თვითმფრინავის ნომერიც სხვა უნდა ყოფილიყო. ოდნავ მოგვიანებით გამოჩნდა ფოტო, რომელზეც  ჩამოგდებული  Су-25–ის  კაბინა იყო  აღბეჭდილი,  საბორტო  ნომრით  №5? (სავარაუდოდ №56 – ზოგიერთი წყაროს მიხედვით  შეიძლება 51–52–53–54  ნომრებიდან ერთ–ერთი ყოფილიყო და რომ მისი ძველი საბორტე ნომერი იყო №10.). თვითმფრინავს ფოტო  მარჯვენა მხრიდან აქვს  გადაღებული  და გამომდინარე იქიდან,  რომ  ამ  მხარეს ვარსკვალავებს არ ახატავენ, ძნელია იმის გაგება, ამ ორ  ფოტოზე ერთი და იგივე თვით-მფრინავია აღბეჭდილი თუ არა (არ გამოვრიცხავდი იმასაც, რომ ეს პოლკოვნიკ კობილა-შის Су-25 ყოფილიყო,  თუმცა კაბინის  საქარე  მინის  ჩარჩოს დაზიანებით  თუ  ვიმსჯე-ლებთ, ორივე სურათზე ერთი და იგივე თვითმფრინავი უნდა იყოს ასახული.).
თუმცა, ჩემი აზრით, №10 თვითმფრინავის ძველი ნომერი კი არ იყო, არამედ ახალი და სავარაუდოდ იგი, არა Су-25 (Су-25БМ) მოდიფიკაცია, არამედ Су-25СМ იყო. დავასახელებ რამდენიმე მიზეზს, რის გამოც ასეთი ვარაუდი გამიჩნდა.

1) ოლეგ ტერებუნსკი ერთ–ერთი ესკადრილიის ან პოლკის მეთაურის  მოადგილე იყო, სავარაუდოდ  პირველ  რიგში სწორედ პოლკის მეთაურის და მაღალი რანგის ოფიცრების თვითმფრინავებს  ჩაუტარდებოდათ  ჩემი  აზრით  მოდერნიზაცია.  ერთ-ერთი  წყაროს ინფრომაციით,  პოლკის  მეთაურის  თვითმფრინავის  სწორედ  Су-25СМ  დონემდე  იყო მოდერნიზირებული, ამასთან ვლადიმერ ბაბაკის თქმით, Су-25СМ–ები წამყვანები იყვნენ, ჩვეულებრივი Су-25–ები კი  მიმყოლები (სავარაუდოდ  თვითმფრინავები,  მინიმუმ  რგო-ლის  მეთაურის დონეზე  (ყველა არა, ალბათ, რა თქმა უნდა) მოდერნიზირებულები იქნე-ბოდნენ).
2) ბუდიონოვსკის აეროდრომზე დაბრუნებული, დაზიანებული Су-25СМ-ები, რომელ-თა ნომრებია №08 და №09, ამის შემდეგ კი სწორედ №10 მოდის. კუბინკის 121–ე ავიასარე–მონტო  ქარხნის მიერ, პირველი  6  გადაცემული მოიერიშის ნომერი იყო : №01, №02, №03, №04, №05 და №06. ომის შემდგომ, ბუდიონოვსკის აეროდრომზე გაადღებულ სურათებზე კარგად ჩანს №05 და №07.  ეს  უკანასკნელი, როგორც  ჩანს მეორე  პარტიიდანაა.  თუ  ამას №08–ს და №09–საც დავუმატებთ (რომლებიც ბაზაზე დაზიანებულები დაბრუნდნენ), მა–შინ არაა გამორიცხული, რომ ტერებუნსკის Су-25, Су-25СМ მოდიფიკაცია ყოფილიყო, სა–ბორტე ნომრით №10. 

3) სუხოის კაონსტრუქტორო ბიუროს ხელმძღვანელის, ვლადიმერ ბაბაკის თქმით ჩამოაგდეს 3 Су-25СМ, დაიღუპა რგოლის მეთაური, მაიორი ვლადიმერ ედამენკო.
ამასთან, სხვადასხვა წყაროებით, 2006 წლის დეკემბრიდან, 2007 წლის აპრილამდე რუ–სეთის სსძ–ს ორ პარტიად (6–6) 12  მოიერიშე  გადაეცა. მოიერიშეები ჯერ ლიპეცკის საბრ–ძოლო  გამოყენებისა და საფრენოსნო  გადამზადების ცენტრში  გადაიგზავნა, შემდგომ კი, ლიპეცკიდან ბუდიონოვსკში.
პ.ს ბოლო ინფრომაციით, თვითმფრინავის ტიპს რაც შეეხება, ძრავების იდენტიფიკაციდან გამომდინარე, ეს Су-25БМ იყო და არა Су-25СМ.
